
     

 

 
 

VENDIM          

 

Data e miratimit:  11 gusht 2011 

 

Lënda nr. 87/09 

 

Nenad STOJKOVIQ  

 

Kundër 

 

UNMIK-ut 

 

 

Paneli këshillëdhënës për të drejta të njeriut, në seancën e mbajtur më 11 gusht 2011, 

në praninë e anëtarëve vijues:  

 

z. Marek NOWICKI, kryesues 

z. Paul LEMMENS  

znj. Christine CHINKIN 

 

Të ndihmuar nga: 

z. Andrey ANTONOV, zyrtar ekzekutiv 

 

Pas konsiderimit të ankesës së lartpërmendur, të parashtruar në pajtim me nenin 1.2 të 

Rregullores së UNMIK-ut nr. 2006/12 për themelimin e Panelit këshillëdhënës për të 

drejta të njeriut, të datës 23 mars 2006, 

 

Pas shqyrtimit, vendosi si në vijim:     

              

PROCEDURAT PARA PANELIT   
 

1. Ankesa është parashtruar më 7 prill 2009 dhe është regjistruar më 30 prill 2009. 

 



2. Më 26 shkurt 2010, Paneli ia komunikoi lëndën Përfaqësuesit Special të Sekretarit 

të Përgjithshëm (PSSP) me qëllim të marrjes së komenteve të UNMIK-ut për 

pranueshmërinë e lëndës.  

 

3. Më 28 maj 2010, UNMIK-u dha përgjigjen e vet, e cila i është përcjellë ankuesit 

më 9 qershor 2010.  

 

 

II. FAKTET  

 

4. Vëllai i ankuesit, z. Dragan Stojkoviq, ka qenë punonjës vendor i UNMIK-ut, ku 

ka punuar për Shërbimin e ndërtesave dhe të menaxhimit në Prishtinë. Z. Dragan 

Stojkoviq kishte shkuar në punë më 28 gusht 1999 dhe kurrë më nuk është kthyer 

në shtëpi. Mbetjet e tij mortore i ka zbuluar UNMIK-u në qershor të vitit 2000, 

dhe janë identifikuar në vitin 2003.  

 

5. Ankuesi thotë se më 27 gusht 1999 ai kishte kaluar natën në banesën e z. Dragan 

Stojkoviqit. Më 28 gusht pasi që z. Stojkoviq ishte nisur në punë, pretendohet se 

dy meshkuj shqiptar kishin trokitur në derë të banesës në dy raste të ndara, duke 

kërkuar një mashkull shqiptar. Herën e dytë, dy individët gjithashtu kërkuan z. 

Stojkoviqin dhe pyeten se nëse kishte për qëllim ta shiste banesën e vet. Ata 

pretendohet të kenë thënë se nuk ishte e drejtë që z. Stojkoviqi të kishte tërë 

banesën vetëm për vete, ndërsa që dy familje shqiptare ishin duke jetuar në tenda.        

 

6. Ankuesi thotë se më 29 gusht 1999 ia kishte raportuar zhdukjen e z. Dragan 

Stojkoviqit një punonjësi të UNMIK-ut, ashtu siç e kishte këshilluar njëri prej 

kolegëve të vëllait të tij. Më 30 gusht 1999 ankuesi ia dha një deklaratë Sigurimit 

të UNMIK-ut lidhur me zhdukjen e vëllait të tij. Ankuesi kishte raportuar se në 

javët e fundit para zhdukjes se z. Dragan Stojkoviqit, banesa është thyer tri apo 

katër herë nga një grup i shqiptarëve të paidentifikuar. Njëherë, z. Dragan 

Stojkoviq pretendohet se ia ka dalë të ndalojë njërin prej furacakëve dhe e ka 

dërguar te një polic i UNMIK-ut që jetonte në të njëjtën ndërtesë. Ankuesi 

gjithashtu kishte përmend në deklaratën e tij se z. Dragan Stojkoviq kishte punuar 

kohëve të fundit si përkthyes në KFOR lidhur me rastin, ku përfshihej një familje 

shqiptare që kishte uzurpuar një banesë.       

 

7. Në komentet e tij, PSSP-ja thotë se hetimi për zhdukjen e z. Dragan Stojkoviqit 

kishin filluar më 29 gusht 1999 nga Njësia speciale hetimore e Sigurimit të 

UNMIK-ut, pasi që z. Stojkoviq ishte punonjës i UNMIK-ut. Për herë të fundit 

viktima është parë nga mbikëqyrësi i vet më 28 gusht 1999 në ora 11:00 në 

mjediset e selisë kryesore të UNMIK-ut. Në ora 12:00, z. Stojkoviq kishte 

biseduar në telefon me një kolegë, dhe at rreth të njëjtës kohë vetura e tij e 

UNMIK-ut që ai e ngiste ishte parë e parkuar në rrugën Robert Gajdiku nr. 48 

para shitores së ngjyrave. 

 



8. Prej informatave të dhëna nga PSSP-ja më 29 gusht 1999, në kuadër të 

përpjekjeve të gjetjen e viktimës, Sigurimi dhe Policia e UNMIK-ut kishin 

kërkuar në disa vende, duke përfshirë edhe brenda shtëpisë që gjendej afër 

shitores së lartpërmendur të ngjyrave, e cila ishte djegur natën e 28 gushtit 1999. 

UNMIK-u kishte gjetur banesën e z. Stojkoviqit të zënë nga dy burra shqiptarë, të 

cilët ishin arrestuar nga Policia e UNMIK-ut dhe ishin dërguar në stacionin e 

policisë për t’u marër në pyetje.   

 

9. Në bazë të PSSP-së, Sigurimi i UNMIK-ut ka bërë aktivitetet të tjera hetimore, siç 

është dokumentuar edhe në raportin hetimor, të parashtruar më 11 tetor 1999. 

Sigurimi i UNMIK-ut kishte mësuar se dy individët shqiptarë që më parë ishin 

arrestuar për uzurpimin e banesës së z. Stojkoviqit, ishin liruar. Ata ishin kthyer 

në banesë dhe ishin përzënë nga z. Stojkoviq dhe vëllai tij. Më 15 shtator 1999, 

Sigurimi i UNMIK-ut kishte kontaktuar bashkëshorten e viktimës. Pretendohet se 

për shkak të mosekzistimit të pistave të tjera të hetimit, hetimi i Sigurimit të 

UNMIK-ut ishte pezulluar.          

 

10. Më 1 dhjetor 1999, Komiteti Ndërkombëtar i Kryqit të Kuq nxjerri një kërkesë 

për gjurmim për z. Dragan Stojkoviq. 

 

11. PSSP-ja deklaron se më 25 janar 2000, këshilltari special i Zëvendësit të PSSP-së 

për Administratë Civile kërkoi nga Policia e UNMIK-ut që t’ua jep informatën 

për lëndën e z. Dragan Stojkoviq. Pas kësaj kërkese, Njësia e UNMIK-ut për 

persona të zhdukur dhe mjekësi ligjore supozohet se ka kontaktuar me një numër 

punonjësish të OKB-së lidhur me rastin në fjalë dhe ka kërkuar nga Policia e 

UNMIK-ut të gjitha të dhënat përkitazi me dy individët që ishin arrestuar për 

uzurpimin e banesës së z. Dragan Stojkoviqit, më 29 gusht 1999.   

 

12. Në shkurt të vitit 2000, Njësia regjionale e inteligjencës e UNMIK-ut informoi 

Njësinë për persona të zhdukur se mbetjet mortore të një mashkulli të gjetura më 

13 nëntor 1999 besohej se i takonin z. Dragan Stojkoviqit. Megjithatë, nuk ishte 

gjetur ndonjë përputhje me z. Dragan Stojkoviq. Më 4 mars 2000, Njësia për 

person të zhdukur kërkoi nga Njësia qendrore e hetimeve e Policisë së UNMIK-ut 

që të hetoj zhdukjen e z. Dragan Stojkoviqit.  

 

13. Më 19 qershor të vitit 2000, UNMIK-u kishte zbuluar mbetjet mortore të z. 

Dragan Stojkoviq në Prishtinë. Një autopsi e kryer nga UNMIK-u më 28 qershor 

të vitit 2000 tregoi “një plagë me armë zjarri në pjesën e pasme të gjoksit” si 

shkak të vdekjes së z. Stojkoviqit. Më 7 korrik 2003 UNMIK-u identifikoi 

pozitivisht mbetjet mortore të z. Dragan Stojkoviqit përmes analizës së DNA-së, 

dhe më 13 gusht 2003, i janë dorëzuar familjes.                           

 

14. Më 9 dhjetor 2008, përgjegjësia e UNMIK-ut lidhur me policinë dhe drejtësinë në 

Kosovë përfundoi, dhe Misioni Evropian për Sundimin e Ligjit në Kosovë 

(EULEX) mori kontrollin e plotë operacional në fushën e sundimit të ligjit, pas 

deklaratës së kryetarit të Këshillit të Sigurimit të Kombeve të Bashkuara më 26 



nëntor 2008 (S/PRST/2008/44), ku mirëpritej angazhimi i vazhdueshëm i 

Bashkimit Evropian në Kosovë. Mes datës 9 dhjetor 2008 dhe 30 mars 2009, të 

gjitha lëndët penale që mbaheshin nga Departamenti i drejtësisë i UNMIK-ut dhe 

nga Policia e UNMIK-ut, iu dorëzuan homologëve të EULEX-it. 

 

15. Më 10 qershor 2009, prokurori i Zyrës së Prokurorisë Speciale të Republikës së 

Kosovës (PSRK) rishikoi lëndën e z. Dragan Stojkoviq, dhe kërkoi hetime të tjera 

lidhur me vrasjen e tij. Hetimet mbesin të hapura sot e kësaj dite.        

 

 

III. ANKESA  

 

16. Ankuesi ankohet për dështimin e pretenduar të UNMIK-ut që të bëjë hetimin e 

duhur të kidnapimit dhe të vrasjes së vëllait të tij. Ai gjithashtu ankohet dhe 

pretendon se kjo gjendje i ka shkaktuar frikë dhe dhimbje shpirtërore. 

 

17. Paneli konsideron se ankuesi mund thuhet se thirret në shkeljen e së drejtës për 

jetë të vëllait të tij, e cila garantohet me nenin 2 të Konventës Evropiane për të 

Drejta të Njeriut (KEDNj), dhe shkeljen e së drejtës së tij për të mos u trajtuar në 

mënyrë çnjerëzore apo poshtëruese, e cila garantohet përmes nenit 3 të KEDNj-

së.  

 

IV. LIGJI    

 

18. Para shqyrtimit të lëndës për bazueshmërinë e saj, Paneli fillimisht duhet të 

vendosë nëse duhet të pranohet lënda apo jo, duke marrë parasysh kriteret e 

pranueshmërisë, të parapara në nenin 1, 2 dhe 3 të Rregullores së UNMIK-ut nr. 

2006/12. 

 

 Shkelja e pohuar e nenit 2 të KEDNj-së 

 

19. Në esencë, ankuesi pohon se nuk ka pasur hetim të duhur penal për kidnapimin 

dhe vrasjen e vëllait të tij. Paneli thekson se z. Stojkoviq është zhdukur më 28 

gusht 1999, pra para më shumë se dhjetë vitesh.    

 

20. PSSP-ja argumenton se ankesa është e papranueshme prima facie. Ai mendon se 

nuk janë shterë të gjitha mjetet e tjera juridike pasi që lënda e ankuesit pret 

zgjidhjen e Zyrës së Prokurorit Special të Kosovës (ZPSK).   

 

21. Paneli vëren se PSSP-ja nuk ka cekur ndonjë mjet juridik specifik që do të ishte 

në dispozicion për ankuesin lidhur me vet efektshmërinë e hetimit. Ng ana e tij, 

Paneli nuk sheh një mjet të tillë juridik. Fakti se çështja aktualisht është duke u 

hetuar, nuk ka peshë për objektin e ankesës: efektshmërinë e hetimit (shih Paneli 

këshillëdhënës për të drejta të njeriut, D.P., lënda nr. 04/09, vendimi i datës 6 

gusht 2010).   

 



22. Rrjedhimisht, duke u bazuar në nenin 3.1 të Rregullores së UNMIK-ut nr. 

2006/12, Paneli vjen në përfundim se kjo pjesë e ankesës nuk mund të refuzohet 

për arsye të mosshterrjes së mjeteve juridike. 

 

23. Për më tepër, Paneli konsideron se ankesa në bazë të nenit 2 të KEDNj-së ngritë 

çështje serioze të fakteve dhe të ligjit, përcaktimi i të cilave duhet të varet në 

shqyrtimin e bazueshmërisë. Rrjedhimisht, Paneli vjen në përfundim se kjo pjesë 

e ankesës në shikim të parë nuk është e pabazuar në bazë të nenit 3.3 të 

Rregullores së UNMIK-ut nr. 2006/12.   

 

24. Nuk është përcaktuar ndonjë bazë tjetër për shpalljen e kësaj ankese si të 

papranueshme.        

 

  

 Shkelja e pohuar e nenit 3 të KEDNj-së 

 

25. Ankuesi pohon se ka përjetuar dhimbje dhe vuajtje shpirtërore, e cila i është 

shkaktuar pas zhdukjes së vëllait të tij. 

 

26. Paneli thekson se në bazë të praktikës gjyqësore të Gjykatës Evropiane për të 

Drejta të Njeriut, anëtari i familjes së personit të zhdukur nën rrethana të caktuara 

mund të konsiderohet si viktimë e trajtimit të autoriteteve që shkon në 

kundërshtim me nenin 3 të KEDNj-së, përmes të cilit ndalohet trajtimi çnjerëzor. 

Në rastet kur personi i zhdukur më vonë gjendet i vdekur, zbatueshmëria e nenit 3 

në parim është e kufizuar në periudhën e caktuar, gjatë së cilës anëtari i familjes 

ka përjetuar pasiguri, vuajtje dhe dëshpërim që kanë të bëjnë me fenomenin 

specifik të zhdukjeve (shih, p.sh.: Gjykata Evropiane për të Drejta të Njeriut 

(GJEDNj) Luluyev dhe të tjerët kundër Rusisë, nr. 69480/01, aktgjykimi i datës 9 

nëntor 2006, §§ 114-115, GjEDNj, 2006-XIII; shih gjithashtu, GjEDNj, 

Gongadze kundër Ukrainës, nr. 34056/-02, aktgjykimi i datës 8 nëntor 2005, § 

185, GjEDNj, 2005-XI).               

 

27. Në rastin në fjalë, periudha relevante ka zgjatur deri më 13 gusht 2003, kur 

mbetjet mortore të z. Dragan Stojkoviq i janë dorëzuar familjes së tij.  

 

18. Paneli përkujton se në bazë të nenit 2 të Rregullores së UNMIK-ut nr. 2006/12, ka 

juridiksion vetëm ndaj “ankesave që kanë të bëjnë me shkeljet e pohuara të të 

drejtave të njeriut, të cilat kanë ndodhur para datës 23 prill 2005 apo që kanë 

rrjedhur nga faktet që kanë ndodhur para kësaj date, në rastet kur këto fakte 

ngrisin shkelje të vazhdueshme të të drejtave të njeriut”. 

 

19. Paneli nuk ka dyshime lidhur me vuajtjet e mëdha që i janë shkaktuar ankuesit 

prej zhdukjes dhe vdekjes së vëllait të tij. Megjithatë, Paneli duhet të konstatojë se 

kjo pjesë e ankesës mbetet jashtë juridiksionit ratione temporis të tij.           

 

 



PËR KËTO ARSYE, 

 

Paneli njëzëri, 

 

- SHPALL SI TË PRANUESHME ANKESËN LIDHUR ME TË DREJTËN NË 

JETË;  

 

- SHPALL TË PAPRANUESHME PJESËN TJETËR TË ANKESËS.   

 

 

 

Andrey ANTONOV       Marek NOWICKI  

Zyrtar ekzekutiv                          Kryesues  

 

 

 

 

 


